
   

წიგნი, კითხვა და ზოგადად მხატვრული ლიტერატურა 

საგანძურია, რომლის გარეშეც ცხოვრება ერთფეროვანი იქნებოდა. 

წიგნის სიყვარული ადამიანმა ბავშვობიდან უნდა ისწავლოს. ამისათვის 

კი სათანადო ლიტერატურის საგანგებოდ შერჩევაა საჭირო. 

გვირჩევენ მშობლები, მასწავლებლები, თუმცა, ჩვენი აზრით, 

თანატოლის რჩევა ნამდვილად ღირებულია. რატომ? თანატოლებს 

ინტერესები, გემოვნება, შეხედულებები თითქმის ერთნაირი გვაქვს, 

შესაბამისად, საკითხავი ლიტერატურაც ერთნაირი მოგვეწონება. 

ცხოვრების შეცნობის პროცესში უამრავი კითხვა გვებადება. 

გემოვნებიანი ლიტერატურა დაგვეხმარება წაკითხვის შემდეგ ერთად 

ვიპოვოთ პასუხები, თუმცა, გვახსენდება ონჯალი რაუდის ნაწარმოები 

„ბიჭი-ჩვენი კლასის ბოლო მერხზე“ , რომელშიც ვკითხულობთ: „დედა 

ხშირად ამბობს, კარგი წიგნი უფრო მეტ შეკითხვას გიჩენს, ვიდრე 

პასუხს და უფრო საინტერესოა, რადგან ამ კითხვებზე პასუხი შენით 

უნდა მოძებნოო.“   

 სწორედ ამ კითხვებისა და პასუხების ძიებისათვის შევარჩიეთ 

რუბრიკა- „გირჩევ, წაიკითხო!“ 

  დღევანდელ ნომერში XI2 კლასის მოსწავლეები, მარიამ ჭკადუა და 

დანიელა წიწუაშვილი, გაგიზიარებთ საკუთარ შეხედულებებს ორი 

ნაწარმოების შესახებ: 

  



 I. “ნუ მოკლავ ჯაფარას“  ჰარპერ ლი (VIII-IX კლასებისთვის) 

II. ”ფრანით მორბენალი“  ხალიდ ჰოსეინი (X-XI კლასებისთვის) 

 

  „ნუ მოკლავ ჯაფარას“ - მკითხველს აუცილებლად დააფიქრებს 

ადამიანების ქცევის ფსიქოლოგიასა და კოლექტიური ცნობიერების 

დეტალებზე. წიგნში კარგად იკითხება რასობრივი გმირობის ყველაზე 

მდგრადი სურათი. რას იწვევს უსამართლობა?! რა მოჰყვება 

უსამართლობას?! რატომ არის უთანასწორობა საზოგადოებაში?! 

 სწორედ ამ კითხვებზე გვაპოვნინებს პასუხებს რომანი. 

 

  „ფრანით მორბენალი“ - მკითხველს კიდევ ერთხელ აგრძნობინებს, 

რას ნიშნავს მეგობრობა, მეგობრისადმი თავდადება. სოციალური 

უთანასწორობის ფონზე ამოვიკითხავთ ჭეშმარიტ ურთიერთობებს, 

უანგარო სიყვარულსა და ღირსებებზე დავიწყებთ ფიქრს. რა არის 

ღირსება?! როდის ვკარგავთ ან როდის ვინარჩუნებთ?! რისთვის 

გვჭირდება?! 

  სწორედ ამ კითხვებზე პასუხებს ვიპოვით მოცემულ ნაწარმოებში.  

                                                                                                   მარიამ ჭკადუა 

                                                                                            დანიელა წიწუაშვილი    

                                                                                                      XI2 კლასი 

                                                 



 

   


